
Nd. 635. Wefndarálit

um frumvarp til laga um skoðun á síld (þskj. 289).
Mál þetta, sem vér höfum verið kosnir í nefnd til að athuga, er komið 

frá háttvirtri efri deild og virðist hafa sætt þar rækilegri meðferð. Finnum 
vér ekkert sérlega athugavert við það.



Þó viljum vér gera við það 3 litlar athugasemdir.
Aftan við seinni lið 1. greinar mundi hafa verið réttara að bæta: að 

dómi matsmaniia.
í siðari lið 7. greinar er orðið »vörumerki« haft, og á það orð ekki 

við þar. Þar ætti að eins að standa orðið: merki.
í 8. greinar fyrsta lið er talað um: »2 krónur í fæðispeninga«, er það 

óskýrt að orði kveðið og hefði átt að bæta aftan við: á dag.
Þar sem nú þessir gallar þó eru litilfjörlegir, og sýnast ekki geta valdið 

misskilningi, en frumvarpið hins vegar virðist muni geta stuðlað til þess að 
hærra verð fáist fyrir íslenzka sild á heimsmarkaðinum, þá viljum vér ráða 
háttvirtri neðri deild til að samþykkja frumvarpið eins og það er.

